
Chuig:
Príomhoide gach Scoil Dara Leibhéil agus gach Scoil Gramadaí

            23ú Meán Fómhair 2011
A Phríomhoide, a chara,

DAONÁIREAMH BLIANTÚIL SCOILE
I  mbliana, mar ba amhlaidh sna blianta a chuaigh thart,  tá eolas ó dhaonáireamh scoile á lorg againn ar chúiseanna staitistiúla agus ar chúiseanna eile nach iad. Táthar ag iarraidh ar  bhunscoileanna tuairisceáin daonáirimh a chur isteach tríd an chóras C2k MIS. Ba chóir tuairisceán staitistiúil a chur chuig an Roinn Oideachais faoi dháta nach moille ná 14 Deireadh Fómhair 2011. Tá sé den tábhacht go mbeidh an t-eolas curtha isteach ag scoileanna faoin dáta seo os rud é go mbaintear úsáid as cuid mhór den eolas a bhailítear le cinneadh a dhéanamh faoin mhéid maoiniú tairmligthe a gheobhaidh gach scoil faoin Chomhfhoirmle Maoinithe sa bhliain airgeadais 2012/13. Baineann an Roinn Oideachais úsáid as ina iomláine.
Tá sé riachtanach mar sin an t-eolas a bheith cruinn agus curtha isteach in am, lena chinntiú go bhfaighidh gach scoil an leibhéal maoinithe cuí. ( Má bhíonn líon áirithe scoileanna mall ag cur na dtuairisceán isteach is féidir go mbeidh moill ar leithdháileadh an mhaoinithe do gach scoil.)
Sonraí bailithe

Ba chóir go gcuimseodh an tuairisceán gach dalta ar rolla na scoile ( ie daltaí cláraithe)  ar 7 Deireadh Fómhair 2011, a d’fhreastail lá amháin ar a laghad, cibé acu bhí siad i láthair ar fhoirgneamh na scoile nó nach raibh. I gcás na ndaltaí naíscoile nó na ndaltaí i rang fáiltithe, ba chóir do scoileanna breathnú ar dhalta mar dhalta cláraithe má tá a n-ainm ar an Rolla Tinrimh Ginearálta nó má tá aontú ann idir na tuismitheoirí agus an scoil go mbeidh an dalta ag freastal ar an 31 Deireadh Fómhair nó roimhe sin.

Ba chóir do scoileanna a chinntiú go bhfuil gach eolas, mar shampla an líon daltaí atá i dteideal béilí scoile saor in aisce, sonraí RSO,  srl  iomlán agus beacht.. Tá eolas faoin dóigh le daltaí a thaifeadadh faoi na catagóirí seo curtha ar fáil i dtreoirlínte C2k. Tá sainmhínithe curtha ar fáil chomh maith sna nótaí breise  a théann leis an litir seo. Cuirtear i gcuimhne do scoileanna a chinntiú go gcloíonn siad le forálacha an Acht um Chosaint Sonraí 1998 agus iad ag bailiú eolais a bhaineann le páistí sa mhéid gur chóir dóibh a chur in iúl do thuismitheoirí gur féidir go roinnfear an t-eolas a bhailíonn an scoil le comhlachtaí eile oideachais mar shampla an Roinn agus na BOLí. Pléitear le sonraí a chuirtear ar fáil don Roinn mar eolas faoi rún agus ní fhoilsítear eolas leochaileach ar dhóigh inarbh fhéidir daltaí aonair a aithint..

Cáipeisí so-iniúchta.
Lena chois sin, iarrtar ar scoileanna aird ar leith a thabhairt ar sheiceáil sonraí i dtáblaí achomair a dhéantar mar chuid den phróiseas tuairiscthe. Ba cheart do phríomhoidí a chinntiú go bhfuil na sonraí atá sna táblaí seo ceart sula gcuireann siad an tuairisceán daonáirimh isteach. Nuair atá scoileanna sásta  go bhfuil an t-eolas ar mhaith leo a chur isteach ina tuairisceán daonáirimh cuimsithe go beacht sna táblaí, ba chóir dóibh an tuairisceán a dhéanamh tríd an chóras C2k MIS. Ba chóir plé leis na táblaí mar cháipéisí so-iniúchta, iad a fótachóipeáil agus cóip a chur chuig an Oifigeach um Bainistiú Áitiúil Scoileanna sa Bhord Oideachais agus Leabharlainne  (BOL) cuí. Ba chóir do  scoileanna gramadaí deonacha agus scoileanna imeasctha faoi chothabháil an cóip seo a chur chuig an Bhrainse Airgeadais Scoile sa Roinn Oideachais. Ba chóir don scoil an bhunchóip den tábla achomair a choinneáil. Lena chois sin, moltar na táblaí a thaifeadadh ag an chéad chruinniú eile den Bhord Gobharnóirí
Nuair a dhéantar athruithe ina dhiaidh seo mar gheall ar  phróiseas bailíochtaithe RO ( agus / nó mar gheall ar fhíoruithe a dhéanann an tUdarás Maoinithe cuí ) ba chóir córas na scoile a uasdátú le é seo a chur in iúl. Ba chóir cóipeanna leasaithe de na táblaí achomair a chur isteach chuig an BOL nó chuig an RO nuair is cuí. 

Le cois sonraí ar rolluithe reatha, ba chóir do bhunscoileanna tabhairt dá n-aire gur ceanglas dlíthiúil é sonraí Eochairchéim 2 a aistriú chuig an scoil atá ag glacadh leis an dalta agus go bhfuil sé riachtanach go gcuirtear na sonraí Eochairchéim 2 ón scoil fhriothálach chuig  na hiarbhunscoileanna nó chuig na scoileanna gramadaí cuí dá n-iontógail i mBliain 8, mar go mbaintear úsáid as na sonraí seo mar chuid de na háirimh  do mhaoiniú SRS ( Spriocdhíriú Riachtanais Shóisialta) do na scoileanna sin –tá míniú air seo i bparagraf 3.31 den ChomhScéim Maoinithe
Ba chóir aon fhiosrú faoin chóras C2K MIS a chur chuig deasc cabhrach C2K 087 06011666.  Má tá aon fhiosrú agat faoin daonáireamh scoile, téigh i dteagmháil liom, le do thoil, ag (028) 91279613, nó le Gemma Reid ag (028) 91279707.

Yours faithfully

IVOR GRAHAM

Brainse Staitisticí agus Taighde

Email: ivor.graham@deni.gov.uk
